
ഗ്രാമേ  നഗരേ  സമസ്തരാഷ്ട്രേ
രചയേമ  സംസ്കൃതഭവനം
ഇഷ്ടികാം  വിനാ  മൃത്തികാം  വിനാ
കേവലസംഭാഷണവിധയാ
സംസ്കൃതസംഭാഷണകലയാ  ॥

ശിശുബാലാനാം  സ്മിതമൃദുവചനേ
യുവയുവതീനാം  മംജുഭാഷണേ
വൃദ്ധഗുരൂണാം  വത്സലഹൃദയേ
രചയേമ  സംസ്കൃതഭവനമ്  ॥  1 ॥

അരുണോദയതഃ  സുപ്രഭാതം
ശുഭരാത്രിം  നിശി  സംവദേമ
ദിവാനിശം  സംസ്കൃതവചനേന
രചയേമ  സംസ്കൃതഭവനമ്  ॥  2 ॥

സോദര -സോദരീ -ഭാവ -ബംധുരം
മാതൃപ്രേമതോ  ബഹുജനരുചിരം
വചനലലിതം  ശ്രവണമധുരം
രചയേമ  സംസ്കൃതഭവനമ്  ॥  3 ॥

മൂലശിലാ  സംഭാഷണമസ്യ
ഹിംദുജനൈക്യം  ശിഖരമുന്നതം
സോപാനം  ശ്രവണാദിവിധാനം
രചയേമ  സംസ്കൃതഭവനമ്  ॥  4 ॥

